
	dereng naen ngeb ring barong panakut, dereng naen pisan titiang, engkeb ring I Beruk takil.



	Banget tandruh pisan titiang, tuara tau ring dewek kes-kes gudig, nenglep ngepil di temuku, berag nganti anyudang, bau jani tumbuh betåk mapi bagus, I Lelasan kenyem nimbal, Guru uning mula dekil.
	Anake madan I Katak, guru uning gumana dengki jail, bikas ala uling ilu, krana niru ka goba, ngadu bikas tani nyadang timpal ruruh, culuk teken anak melah, tuara bisa maut tanding.
	Kalih mabaan mudiang, Ni Kalipes wetara limang sasih, tur maceti Ni Luh Lindung, satata kadayanang, pineh berag, kauduh ngalih dedalu, ento anggonya ajahan, ngasta-paang awak sai.
	Kasuen twara nyidaang, wetu lengah dadakan gedeg ngintip, Ni Kalipes kadi uduh, pesu nuju masliahan, tan minaen selun kagibeg mangulun, jerat-jerit kablagandang, geger akeh manyagjagin.
	Karebut lantas kabelas, nene sengi timpalnyane nyagurin, I Balang mamentil cunguh, I Udang nyepit mata, sangkan perok I Kayuyu buin ngelud, nyepit bebokong nyajaang, I Katak kajengat-jengit.
	keto munyinnya nuturang, tur manyacad I Katak duking nguni, kalih nyambat tuara patut, I Katak mrasa jengah, lantas nyagjag dabdab patakone alus, nguda keto ban Lelasan, tandruh teken anak miskin.
	Yening keto ban mucapan, musti tonden manawang tutur jati, mangojarang iwang patut, ditu ya kasinahang, suka duka betek layah pules bangun, ento ilehang itungang, resep telebang di ati.
	Anake jele ucapang, buka makejang ia mangedekin, jeneng ala ludin tepu, yan alih keneh yang, di pangrasa bajang cenik buin bagus, krana ia ngolah raras, sing bikasang yang manis.
	Yan jelene kalumbrah, tuara pisan mengrasa jele gati, yadin nene tua cakluk, masih tumbuh kasmaran, egar be-

